
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է՝

1. Հայաստանի Հանրապետության կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N614-Ն ու 2013 թվականի օգոստոսի 1-ի N894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N1516-Ն որոշման մեջ փոփոխություն կատարելու մասին» N 1069-Ն որոշման N 4 հավելվածի 23-րդ կետի առաջին նախադասությունից հետո լրացնել նոր նախադասություն` հետևյալ բովանդակությամբ. «Ժամանակավոր կացարան տրամադրող կազմակերպությունն իր միջոցների հաշվին  կազմակերպում է որոշակի բնակության վայր չունեցող անձի բնակչության պետական ռեգիստրում հաշվառվելու գործընթացը՝ օրենքով սահմանված կարգով և ժամկետներում:»:   
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՈՐՈՇՄԱՆ ՆԱԽԱԳԻԾ) ԸՆԴՈՒՆՄԱՆ ՄԱՍԻՆ

1. Իրավական ակտի անհրաժեշտությունը (նպատակը) 

Որոշման  նախագծի ընդունումը  բխում է  «Բնակչության պետական ռեգիստրի մասին» ՀՀ օրենքի 7-րդ հոդվածի 1-ին կետի պահանջներից և նպատակ ունի կարգավորել որոշակի բնակության վայր չունեցող անձի ժամանակավոր կացարանում (այսուհետ` կացարան) հաշվառման և կացարանում բնակվելու ժամանակահատվածում (90 օր) նրա գտնվելու վայրի մասին տեղեկատվություն ստանալու անհրաժեշտությունից:
1.1 Կարգավորման հարաբերությունների ներկա վիճակը և առկա խնդիրները
Անօթևանի կարգավիճակով պայմանավորված կացարան դիմած քաղաքացիներից շատերը չունեն մշտական գրանցման վայր և անհրաժեշտության դեպքում (երբ քաղաքացուն փնտրում են հարազատները, կամ հետախուզվում է հանցագործություն կատարելու կասկածանքով և այլն) հնարավոր չի լինում հայտնաբերել քաղաքացուն: Բնակչության պետական ռեգիստրում հաշվառվելը հնարավորություն է ընձեռում տեղեկատվություն ստանալ անօթևան անձի գտնվելու վայրի մասին: 

1.2. Առկա խնդիրների առաջարկվող լուծումները

Որոշման նախագծի ընդունմամբ հնարավորություն կընձեռվի, անհրաժեշտության դեպքում, օրենքով սաահմանված կարգով բնակչության պետական ռեգիստրից տեղեկություն ստանալ անօթևան անձի գտնվելու վայրի մասին:
2. Կարգավորման առարկան

Որոշման նախագծի կարգավորման առարկան կացարանում ժամանակավորապես բնակվող անձի ազատ տեղաշարժվելու, բնակության վայր ընտրելու և բնակչի՝ ըստ բնակության վայրի հաշվառվելու իրավունքի իրացման և նրա գտնվելու  վայրի մասին տեղեկատվություն ստանալու հետ կապված հարաբերություններն են:

Իրավական ակտի կիրառման դեպքում ակնկալվող արդյունքը

Որոշման նախագծի ընդունման արդյունքում որոշակի բնակության վայր չունեցող՝ անօթևան մարդկանց ժամանակավոր կացարանում բնակվող անձինք կհաշվառվեն բնակչության պետական ռեգիստրում, ինչը հնարավորություն կընձեռի ստանալ անհրաժեշտ տեղեկատվություն վերջիններիս գտնվելու վայրի մասին:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

Սույն որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների   ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐ ԸՆԴՈՒՆԵԼՈՒ ԿԱՄ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Սույն որոշման ընդունման կապակցությամբ այլ իրավական ակտեր ընդունելու կամ իրավական ակտերում փոփոխություններ կատարելու անհրաժեշտություն չկա:

ՏԵՂԵԿԱՆՔ - ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

01/9.1/13385-17

24.07.2017թ.
	Առաջարկում են Նախագծի 1-ին կետի «կազմակերպությունը» բառից հետո լրացնել «իր միջոցների հաշվին» բառերով:
	Ընդունվել է:


	Նախագծում կատարվել է համապատասխան լրացումը:

	ՀՀ ոստիկանություն

01.6/429-17
27.07.2017թ.
	Նախագծի վերաբերյալ առաջարկություններ  և առարկություններ չունեն:
	
	

	ՀՀ արդարադատության նախարարություն
02/14/14392-17

14.08.2017թ.
	Որոշման նախագծի անվան մեջ անհրաժեշտ է նշել «Ն» տառը:
	Ընդունվել է:
	Նախագծում կատարվել է համապատասխան լրացումը:



